
ᖁᕕᐊᓱᕝᕕᓯᐅᕐᓇᐅᑎᓪᓗᒍ 
ᖃᐅᔨᒪᔭᐅᒋᐊᓖᑦ 

 
ᖁᕕᐊᓱᕝᕕᓯᐅᕐᓇᐅᓚᖓᑎᓪᓗᒍ ᑕᕝᕙᓂ ᐊᕐᕌᒍᒥ ᐊᑦᔨᐅᖏᓐᓂᓴᐅᒍᓇᐅᓚᖓᕗᖅ ᖃᓂᒪᓇᐅᑉ ᑰᕕᑦ-19 
ᐃᕐᐸᑎᑕᐅᑦᑌᓕᒋᐊᖃᕐᓂᖓᓄᑦ. ᐃᕐᐸᑎᑦᓯᕕᐅᑐᐃᓐᓇᕆᐊᓖᑦ ᐊᑑᑎᔭᐅᖕᖏᓂᕐᓴᐅᖃᑦᑕᕆᐊᓖᑦ ᑖᓂᓯᕐᓃᑦ 
ᐃᖕᖏᓗᑦᑖᓃᑦ ᐊᒥᓱᓃᓪᓗᓂ. ᐊᓯᐊᒍᑦ ᐊᓕᐊᓇᕐᑐᖑᐊᒍᒻᒥᔪᓂᒃ ᐊᑑᑎᖔᖃᑦᑕᓗᓯ ᖃᓂᒪᓇᕐᒥᒃ ᑰᕕᑦ-19-ᒥᒃ 
ᐃᕐᐸᑎᑦᓯᒍᑎᐅᒍᓇᐅᖕᖏᑐᓂᒃ. ᑖᒃᑯᐊ ᑐᑭᒧᐊᒍᑎᑦᓴᓕᐊᒍᓯᒪᔪᑦ ᐃᓱᒪᒋᑦᓱᒍ ᓄᓇᕕᐅᑉ ᐊᑦᔨᒋᔭᐅᖕᖏᓂᕐᓴᐅᓂᖓ 
ᑕᒐᑕᒐᓗ ᖃᓂᒪᓇᖃᖃᑦᑕᑎᓪᓗᒍ ᑯᐯᒃᒥ ᓯᓚᑖᓂᓪᓗ.   

• ᐅᓄᕐᓂᐸᐅᒍᓐᓇᑐᑦ ᙯᕐᖁᓯᒪᔭᓯ ᑖᒃᑯᑑᖃᑎᒋᓂᐊᕈᑦᓯᒋᑦ ᐃᓪᓗᓯᓐᓂ ᐊᓃᕐᓗᓯᓪᓘᓃᑦ (ᐅᓄᕐᓂᓴᐅᓂᐊᕐᐸᑕ 
ᐃᓪᓗᓯᓐᓃᖃᑎᓯ ᓯᓚᒦᖃᑎᓯᓪᓘᓃᑦ): 

o ᑲᑎᑦᓱᑎᒃ ᖁᓖᑦ (10) ᐅᕝᕙᓘᓐᓃᑦ; 

o ᑕᓪᓕᒪᑦ (5) ᙯᕐᖁᓯᒪᔭᓯ (ᐆᑦᑐᕋᐅᑎᒃᑲ ᑕᓪᓕᒪᑦ (5) ᐅᓄᕐᓂᓭᓪᓘᓃᑦ ᐃᓪᓗᒥᐅᒍᖃᑎᒋᖕᖏᑕᓯ) 

• ᐅᓄᕐᓂᐸᐅᒍᓐᓇᑐᑦ ᙯᕐᖁᓯᒪᔭᓯ ᐃᓪᓗᒦᖃᑎᒋᓗᒋᑦ ᓱᖃᑦᓯᖃᑎᒋᓂᐊᕐᓗᒋᑦ ᓇᐅᓕᒫᓄᑦ ᓱᖃᑦᓯᑎᑦᓯᕕᐅᓲᒥ:  
ᐊᕙᑎ ᒪᕐᕈᑦ ᖁᓕᓪᓗ (50) (ᐃᑉᐱᒍᓱᑦᓯᐊᒪᕆᓪᓗᓯ) 

• ᐅᓄᕐᓂᐸᐅᒍᓐᓇᑐᑦ ᙯᕐᖁᓯᒪᔭᓯ ᐊᓃᖃᑎᒋᓗᒋᑦ ᓱᖃᑦᓯᖃᑎᒋᓂᐊᕐᓗᒋᑦ ᓇᐅᓕᒫᓄᑦ ᓱᖃᑦᓯᑎᑦᓯᕕᐅᓲᒥ:    
250 (ᐃᑉᐱᒍᓱᑦᓯᐊᒪᕆᓪᓗᓯ) 

ᑐᓴᕐᑎᓯᒍᑎ 
• ᐃᓄᒋᐊᑦᑐᓃᖃᑦᑕᕈᓐᓀᓗᓯ: ᐃᑭᑦᑑᖃᑦᑕᓗᓯ ᐊᑦᑕᓇᖕᖏᓂᕐᓴᖅ; 

• ᐊᓃᖃᑎᒌᓪᓗᓂ ᓱᖃᑦᓯᖃᑎᒌᓐᓂᖅ ᐊᑦᑕᓇᖕᖏᓂᕐᓴᖅ ᐃᓪᓗᒦᖃᑎᒌᓪᓗᓂ ᓱᖃᑦᓯᖃᑎᒌᖃᑦᑕᓂᕐᒥᑦ; 

• ᐊᒥᓱᓃᖃᑦᑕᖁᔭᐅᓯᒪᖕᖏᑯᕕᑦ ᖃᓂᒪᖃᕐᓂᒧᑦ ᑰᕕᑦ-19-ᒧᑦ, ᑲᑎᒪᑦᓯᔪᕕᓂᐅᒍᕕᑦ ᖃᓂᒪᔪᒥᒃ ᑰᕕᑦ-19-ᒧᑦ 
ᐅᕝᕙᓘᓐᓃᑦ ᐊᓂᑦᑌᓕᒍᕕᑦ ᓄᓇᕕᐅᑉ ᓯᓚᑖᓂᑦ ᐱᓗᑎᑦ ᐊᕐᕕᑕᕐᑐᕕᓂᐅᓂᕐᓄᑦ: ᖃᓄᐃᓘᖁᔭᐅᒍᑎᑎᑦ 
ᒪᓕᑦᓯᐊᑭᑦ ᐊᒥᓱᓃᑦᑌᓕᓗᑎᑦ; 

• ᐳᓚᕋᕐᑌᓕᓗᑎᑦ ᙯᕐᖁᔨᖃᑦᑕᕈᓐᓀᓗᑎᑦ ᒪᓗᓐᓇᐅᑎᖃᕐᑑᔮᕈᕕᑦ ᖃᓂᒪᓇᐅᑉ ᑰᕕᑦ ᒪᓗᓐᓇᐅᑎᖏᓐᓂᒃ, 
ᖃᐅᔨᓴᕐᑕᐅᒋᐊᕐᑐᓗᑎᓪᓗ; 

• ᓂᐅᕐᓯᒌᒃᑯᓯᔭᖃᑦᑕᓗᑎᑦ ᐃᓪᓗᒥᐅᒍᖃᑎᒋᖕᖏᑕᕐᓂᒃ ᑲᑎᒪᑦᓯᓕᕈᕕᑦ; 

• ᐃᕐᕈᑐᑦᓴᐅᑎᒋᖃᑦᑕᓗᑎᑦ; 

• ᒪᓕᑦᓯᐊᓗᑎᑦ ᓇᐅᓕᒫᑦ ᖃᓄᐃᖕᖏᓯᐊᕐᑐᓴᐅᓂᖏᓐᓄᑦ ᐱᓇᓱᑦᑏᑦ ᑐᑭᒧᐊᒍᑎᑦᓴᖁᑎᖏᓐᓂᒃ. 

ᓇᐅᓕᒫᑦ ᓇᓪᓕᐅᓂᕐᓯᐊᖃᑎᒌᓐᓂᖏᑦ ᕿᑲᕐᓇᐅᓂᖓᓂ 
ᓇᐅᓕᒫᑦ ᓇᓪᓕᐅᓂᕐᓯᐅᖃᑎᒌᓐᓂᖏᑦ ᐊᑦᑕᓇᕐᓯᒍᑕᐅᑐᐃᓐᓇᕆᐊᖃᕐᐳᑦ ᐊᒥᓱᑦ ᑲᑎᕐᓱᓯᒪᓕᕐᐸᑕ. ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᓄᐃᓘᖁᔨᒍᑎᖏᑦ: 

• ᐃᓪᓗᒦᑲᑎᒌᓐᓂᖅ ᓇᐅᓕᒫᑦ ᑲᑎᕐᓱᓯᒪᑎᓪᓗᒋᑦ ᐊᑑᑎᒐᑦᓴᐅᖏᓪᓚᖅ ᑕᕝᕙᓂ ᐊᕐᕌᒍᒥ ᐊᓃᖃᑎᒌᓪᓗᓂ 
ᓱᖃᑦᓯᖃᑎᒌᓐᓃᑦ ᐊᑑᑎᔭᐅᖔᕐᑎᓗᒋᑦ; 

• ᐅᖓᓯᑦᑕᕇᖃᑦᑕᕆᐊᖃᕐᐳᑦ 2-ᒦᑕᓄᑦ ᐃᓪᓗᒥᐅᒍᖃᑎᒌᖕᖏᑐᑦ. 
ᑕᒪᒃᑯᐊ ᓱᖃᑦᓯᖃᑎᒌᓐᓃᑦ ᖃᓄᐃᓘᖁᔨᒍᑎᓂᒃ ᒪᓕᒍᑕᐅᒋᐊᖃᕐᐳᑦ ᐊᑐᐊᕋᑦᓴᓃᑦᑐᓂᒃ ᑲᑎᕐᓱᓯᒪᓃᑦ 
ᑕᑯᓐᓇᕆᐊᕐᑐᓯᒪᓃᓪᓗ ᖃᓂᒪᓇᖃᕐᑎᓗᒍ ᓯᓚᕐᔪᐊᒥ ᑰᕕᑦ-19-ᒧᑦ.  
(http://nrbhss.ca/sites/default/files/covid19/Gatherings_and_audiences_IN_2020-11-27.pdf) 

ᐱᓇᓱᖃᑎᒌᑦᑐᑦ ᓂᕆᖃᑎᒌᓐᓂᖏᑦ 
ᐱᓇᓱᖃᑎᒌᑦᑐᑦ ᓂᕆᖃᑎᒌᒋᐊᖃᖕᖏᑐᑦ.  

ᑐᒃᓯᐊᕖᑦ 
ᑐᒃᓯᐊᕆᐊᕐᑐᓯᒪᔪᑦ ᐃᓪᓗᒥᐅᒍᖃᑎᒌᒐᑎᒃ ᐅᖓᓯᑦᑕᕇᒋᐊᖃᕐᐳᑦ 2-ᒦᑕᓄᑦ ᑌᒪᖕᖓᓕᒫᖅ. ᓂᐅᕐᓯᒌᒃᑯᓯᔭᓕᒫᕐᓗᑎᒃ 
ᓇᐅᓕᒫᓄᑦ ᓇᔪᕐᑕᐅᔪᒦᒍᑎᒃ ᑐᒃᓯᐊᕕᒻᒦᒍᑎᓪᓘᓃᑦ ᐃᖕᖏᖁᔭᐅᒐᑎᓪᓗ ᐅᖄᖁᔭᐅᒐᑎᓪᓘᓃᑦ, ᐅᖁᐱᓗᑦᑖᖔᖁᔭᐅᔪᑦ. 

ᑐᒃᓯᐊᕕᒻᒥ ᐊᑦᑕᓇᕐᓯᑌᓕᒍᑎᑦᓭᑦ ᖁᕕᐊᓱᕝᕕᓯᐅᕐᓇᐅᑎᓪᓗᒍ, ᑕᑯᒋᐊᕋᑦᓴᐅᕗᑦ ᐊᑐᐊᕋᑦᓭᑦ: ᖃᓄᐃᓘᖁᔨᒍᑏᑦ 
ᓄᓇᕕᒻᒥ ᑐᒃᓯᐊᕕᓐᓃᑐᓄᑦ - ᐃᑯᓪᓚᑎᑦᓯᒐᓱᐊᕐᓂᒧᑦ ᖃᓂᒪᓇᕐᒥᒃ ᑰᕕᑦ-19-ᒧᑦ. 
(http://nrbhss.ca/sites/default/files/covid19/Recommendations_for_Nunavik_churches_IN_2020-11-27.pdf) 

ᙯᕐᖁᔨᓯᒪᓂᐊᕈᑦᓯ ᑖᒃᑯᑑᖃᑎᒋᓂᐊᕐᓗᒋᑦ ᓇᓪᓕᐅᓂᕐᓯᐅᖃᑎᒋᓗᒋᑦ 
ᐊᒻᒪᓗ ᐊᒥᓲᒍᓐᓀᓗᓂ ᑲᑎᕐᓱᓯᒪᓃᑦ  
ᖁᕕᐊᓱᕝᕕᓯᐅᕐᓇᐅᓚᖓᔪᒥ, ᓇᓪᓕᐅᓂᕐᓯᐅᓂᖃᕆᐊᖃᓚᖓᕗᒍᑦ ᐊᑦᔨᐅᖏᓐᓂᓴᒥᒃ. ᓄᓇᓕᑦᓯᓂ ᐊᑦᔨᐅᖏᓐᓂᓴᓂᒃ 
ᓇᓪᓕᐅᓂᕐᓯᐅᕈᓯᐅᒍᓐᓇᒥᔪᓂᒃ ᓄᐃᑦᓯᖃᑦᑕᕆᐊᖃᓚᖓᕗᓯ ᐃᕐᐸᑎᑦᓯᑌᓕᓂᕐᑕᖃᑦᓯᐊᑎᓪᓗᒍ ᖃᓂᒪᓇᕐᒥᒃ ᑰᕕᑦ-19-
ᒧᑦ. ᖁᕕᐊᓱᕝᕕᓯᐅᕐᓇᐅᑎᓪᓗᒍ, ᑲᑎᕐᓱᓯᒪᔪᓃᓪᓗᓯ ᑭᓯᐊᓂᐅᒋᐊᖃᕐᐸᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐃᒣᓕᖓᔪᑦᓴᐅᖁᔨᕗᑦ:       

• ᐃᓪᓗᒥᐅᖃᑎᒌᑐᐊᒍᓗᓯ ᑲᑎᕐᓱᓯᒪᓗᓯ ᐊᑦᑕᓇᕐᓯᒍᓇᐅᖕᖏᓂᕐᐸᐅᓚᖓᕗᓯ; 

• ᐊᓯᑦᓯᓂᒃ ᑲᑎᕐᓱᓯᒪᖃᑎᖃᓚᖓᒍᑦᓯ, ᐃᓪᓗᒥᐅᒍᖃᑎᒌᖕᖏᑐᓂᒃ ᐊᒥᓱᐃᓂᒃ ᙯᕐᖁᔨᓯᒪᑦᑌᓕᓗᓯ; 
ᐃᓪᓗᒥᐅᒍᖃᑎᒌᓂᒃ ᐊᒥᓱᐃᒍᑦᑌᓕᔪᓂᒃ ᙯᕐᖁᔨᖃᑦᑕᓗᓯ ᒍᓐᓇᕕᓕᒫᒃᑯᑦ; ᑕᓪᓕᒪᓂᒃ (5) ᙯᕐᖁᔨᓯᒪᖃᑦᑕᓗᓯ 
(ᐆᑦᑐᕋᐅᑎᒃᑲ, ᑕᓪᓕᒪᒋᐊᓪᓚᓂᒃ (5) ᐃᓪᓗᒥᐅᒍᖃᑎᒋᖕᖏᑕᑦᓯᓂᒃ )  

• ᓇᐅᓕᒫᓂᒃ ᓱᖃᑦᓯᖃᑎᒌᑦᑎᓯᔪᓕᐊᓚᖓᒍᕕᑦ ᐊᒥᓱᓄᑦ ᓇᔪᕐᑕᐅᒍᓇᐅᓚᖓᔪᓄᑦ, ᐃᑉᐱᒍᓱᑦᓯᐊᖃᑦᑕᕆᑦ 
ᖃᓂᑕᖃᓪᓗᐊᑌᓕᓗᑎᑦ ᑌᑲᓃᖃᑎᓐᓂᒃ, ᓂᐅᕐᓯᒌᒃᑯᓯᔭᑦᓯᐊᓗᑎᑦ, ᐃᕐᕈᑐᑦᓴᐅᑎᒋᖃᑦᑕᓗᑎᓪᓗ. 

ᑕᑲᒃᑯᐊ ᖁᕕᐊᓱᕝᕕᓯᐅᕐᑐᓃᑦᑌᓕᒋᐊᓖᑦ  
ᖃᓂᒻᒪᕈᑎᖃᑐᐃᓐᓇᕆᐊᖃᕐᓂᓭᑦ ᑰᕕᑦ-19-ᒧᑦ 
ᖁᕕᐊᓱᕝᕕᓯᐅᖃᑎᒌᑦᑎᓯᒍᓐᓀᓗᑎᑦ ᖁᕕᐊᓱᕝᕕᓯᐅᖃᑕᐅᒍᓐᓀᓗᑎᓪᓘᓃᑦ ᐃᒣᒍᕕᑦ ᐃᓪᓗᒥᐅᖃᑏᓪᓘᓃᑦ ᐃᒣᑉᐸᑦ:  

• ᓱᕐᖁᐃᑕᐅᓯᒪᒍᕕᑦ ᖃᓂᒪᒍᑎᖃᕐᓗᑎᑦ ᑰᕕᑦ-19-ᒧᑦ ᐊᓂᑦᑌᓕᖏᓐᓈᕈᕕᑦ; 

• ᒪᓗᓐᓇᐅᑎᖃᕈᕕᑦ ᖃᓂᒪᓇᐅᑉ ᑰᕕᑦ-19 ᒪᓗᓐᓇᐅᑎᖏᓐᓂᒃ; 

• ᐅᓪᓗᐃᑦ ᖁᓕᓪᓗ ᓯᑕᒪᓪᓗᐃᑦ ᓇᓪᓕᐊᓂ ᑲᑎᒪᑦᓯᔪᕕᓂᐅᒍᕕᑦ ᖃᓂᒪᓇᕐᒧᑦ ᑰᕕᑦ-19-ᒧᑦ ᖃᓂᒪᔪᒥᒃ; 

• ᓄᓇᕕᐅᑉ ᓯᓚᑖᓄᑦ ᐊᕐᕕᑕᕐᓂᕈᕕᑦ ᐊᓂᒍᐃᓯᒪᕋᑕᕐᓇᓗ ᐅᓪᓗᓂ ᖁᓕᓪᓗ ᓯᑕᒪᓪᓗᓂ 
ᐊᓂᑦᑌᓕᓂᕆᒋᐊᓕᓐᓃᕕᑦ. 

ᑕᑲᒃᑯᐊ ᐃᑉᐱᒍᓱᑦᓯᐊᒪᕆᒋᐊᓖᑦ  
ᖃᓂᒻᒪᓚᕆᑐᐃᓐᓇᕆᐊᖃᑐᐊᕈᑎᒃ 
ᐊᕙᑎ ᐱᖓᓱᓂᒃ (60) ᐅᑭᐅᖃᕈᕕᑦ  ᐊᖓᔪᑦᓯᐅᒍᕕᓪᓘᓃᑦ ᖃᓄᐃᒍᑎᖃᕐᓗᑎᑦ (ᐊᑯᓃᕐᑐᒥᒃ ᐋᓐᓂᐊᖃᕈᕕᑦ 
ᑎᒥᒃᑯᓘᓐᓃᑦ ᓴᐴᓗᑕᖃᑦᓯᐊᖏᒃᑯᕕᑦ) ᖃᓂᒻᒪᓚᕆᑐᐃᓐᓇᕆᐊᖃᕐᓗᑎᑦ ᖃᓂᒪᓇᕐᒧᑦ ᑰᕕᑦ-19-ᒧᑦ 
ᐃᓪᓗᒥᐅᒍᖃᑎᖃᕈᕕᓪᓘᓃᑦ ᐱᓇᓱᖃᑎᖃᕈᕕᓪᓘᓃᑦ ᖃᓂᒻᒪᓚᕆᑐᐃᓐᓇᕆᐊᓕᒻᒥᒃ, ᐃᑉᐱᒍᓱᑦᓯᐊᑐᑦᓴᐅᕗᑎᑦ 
ᖃᓄᐃᓘᖁᔨᒍᑎᓂᒃ ᒪᓕᑦᓯᐊᓗᑎᒃ ᐳᓛᕐᑎᖃᓚᖓᒍᕕᒃ ᐃᓪᓗᒥᐅᒍᖃᑎᒋᖕᖏᑕᕐᓂᒃ.   

ᐃᓱᒪᒋᔭᐅᑦᓯᐊᕆᐊᓖᑦ ᑲᑎᕐᓱᓯᒪᑎᑦᓯᓚᖓᒍᕕᑦ 
ᑲᑎᕐᓱᓯᒪᔪᓃᓚᖓᒍᕕᓪᓘᓃᑦ 

• ᐊᓯᐊᒍᖔᖅ ᑐᖕᖓᓱᑦᑎᓯᖃᑦᑕᓗᑎᑦ ᐊᑦᑐᐃᑌᓕᓂᒃᑯᑦ, ᓭᒨᕐᑌᓕᓂᒃᑯᑦ ᐃᕿᑦᓯᑌᓕᓂᒃᑯᓗ, ᐱᐊᕋᐅᒐᓗᐊᕐᐸᑕ 
ᑲᒃᑲᓛᒍᒐᓗᐊᕐᐸᑕ; 

• ᐊᓃᕐᓗᓯ ᑲᑎᖃᑦᑕᓗᓯ ᐃᓪᓗᒦᖃᑎᒌᖕᖏᖔᕐᓗᓯ ᒍᓐᓇᕈᑦᓯ ᖃᓂᑕᕇᓪᓗᐊᑌᓕᓗᓯᓗ ᐊᓃᕋᓗᐊᕈᑦᓯ; 

• ᙯᕐᖁᓯᒪᔭᓯ ᓂᐅᕐᓯᒌᒃᑯᓯᔭᑦᓯᐊᖁᓗᒋᑦ, ᓂᕆᓇᓱᐊᖕᖏᓂᕐᒥᓂ ᐃᒥᕋᓱᐊᖕᖏᓂᕐᒥᓂᓪᓗ (ᐊᓃᕋᓗᐊᕈᑎᒃ); 

• 2-ᒦᑕᓄᑦ ᐅᖓᓯᑦᑕᖃᖃᑦᑕᓗᓯ ᐃᓪᓗᒥᐅᒍᖃᑎᒋᖕᖏᑕᑦᓯᓂᒃ ᑌᒪᖕᖓᓕᒫᖅ; 

• ᙯᕐᖁᓯᒪᔭᓯ ᐃᖕᖏᓗᑦᑖᑌᓕᖁᓗᒋᑦ, ᖁᖁᐊᕋᕐᑌᓕᖁᓗᒋᑦ, ᑖᓂᓯᕐᑌᓕᖁᓗᒋᓪᓗ, ᐃᑎᕐᓯᒪᒍᑦᓯ ᐱᓗᐊᕐᑐᖅ. 
ᑐᓴᕐᓂᔮᕈᑎᓯ ᓂᐱᑭᑦᑑᑎᑦᓯᐊᓗᒋᑦ ᖁᖁᐊᕋᐅᑎᔪᖃᕐᓂᐊᖏᒻᒪᑦ ᓂᐱᓕᒫᕐᑐᖃᕐᓂᐊᖏᒻᒪᓗ 
ᑐᓴᕐᑕᐅᒐᓱᐊᕐᑐᓂᒃ; 

• ᙯᕐᖁᓯᒪᔭᓯ ᐃᕐᕈᑐᖃᑦᑕᖁᓗᒋᑦ 20-ᒥᓂᑦ ᓈᑦᓯᐊᕆᖃᑦᑕᓗᒋᑦ ᐅᕝᕙᑎᑦᓯᐊᓗᑎᓪᓗ ᐅᕝᕙᓘᓐᓃᑦ 
ᖁᐱᕐᕈᐃᔦᒍᑎᓕᒻᒧᑦ ᐊᒡᒐᓂᐊᖃᑦᑕᖁᓗᒋᑦ (ᖁᐱᕐᕈᐃᔦᒍᑎᑕᓕᒻᒧᑦ 60%-ᒥᒃ) ᐃᑎᑐᐊᕐᐸᑕ 
ᐃᕐᕈᑐᓗᑭᖃᑦᑕᖁᓗᒋᓪᓗ: 

•  ᑕᑯᑦᓴᐅᐸᑕ ᐃᐱᐅᒻᒥᔭᕐᓯᒪᓂᖏᑦ 

• ᑕᒋᐅᑦᓴᑐᕕᓂᐅᑉᐸᑕ ᖁᐃᕐᑐᑐᕕᓂᐅᑉᐸᑕᓘᓐᓃᑦ ᑲᒃᑭᕇᕐᐸᑕᓘᓐᓃᑦ 

• ᖁᕐᕕᑐᕇᕐᐸᑕ ᓇᖏᓕᕐᑐᐃᒌᕐᐸᑕᓗ ᖁᐃᖏᓕᑦᓰᒌᕐᐸᑕᓗ 

• ᓂᕐᓯᐅᓚᐅᕐᑎᓇᒋᑦ, ᐊᑦᑐᐃᓚᐅᕐᑎᓇᒋᑦ ᓂᕿᓂᒃ ᓂᕆᑎᑦᓯᓚᐅᕐᑎᓇᒋᓪᓘᓃᑦ ᓂᕆᓚᖓᓯᑐᐊᕐᐸᑕᓗ 

• ᐃᓕᔨᓚᐅᕐᑎᓇᒋᑦ ᐲᕐᓯᓯᑐᐊᕐᐸᑕᓘᓐᓃᑦ ᐃᔭᐅᑎᒥᓂᒃ ᐃᔨᒻᒥᐅᑕᕆᓲᒥᓂᒃ (contact lenses) 

• ᓴᓂᓕᕆᔪᕕᓂᐅᒍᑎᒃ 

• ᓂᐅᕐᓯᒌᒃᑯᓯᓚᐅᕋᑎᒃ ᐱᓕᐊᕕᓂᕐᒥᓂᓪᓘᓃᑦ ᓂᐅᕐᓯᒌᒃᑯᓯᓚᐅᕋᑎᒃ ᐲᕐᓯᓚᐅᕋᑎᓪᓘᓃᑦ 

• ᙯᕐᖁᓯᒪᔭᓯ ᖃᓄᐃᖕᖏᓯᐊᕈᑎᑦᓴᓂᒃ ᐃᓘᓐᓀᓄᑦ ᓇᑦᓴᓯᖁᓗᒋᑦ. ᓂᐅᕐᖃᕇᒃᑯᑎᑦᓴᓂᒃ 
(ᐊᑦᑕᒥᕋᐅᑎᐅᒋᐊᖃᖕᖏᑐᑦ), ᖁᐱᕐᕈᐃᔦᒍᑎᓕᓐᓂᒃ ᐊᒡᒐᓂᐊᕈᑎᑦᓴᓂᒃ ᖁᐱᕐᕈᐃᔦᒍᑎᑕᓕᒻᒧᑦ 60%-ᒥᒃ, 
ᑲᒃᑭᐅᑎᑦᓴᔭᓂᓪᓗ. ᖁᕐᕕᑯᕕᓯ ᐅᕝᕙᐅᑎᑕᖃᑦᓯᐊᑎᓪᓗᒍ ᐊᓪᓚᕈᑎᑕᖃᕐᓗᓂᓗ ᐊᑕᐅᓯᐊᕐᓗᑎᒃ 
ᐊᑐᕐᑕᐅᖃᑦᑕᕈᓐᓇᑐᓂᒃ;  

• ᐊᑦᑐᑕᐅᓗᑭᓐᓂᐸᐅᓲᓂᒃ ᐊᑦᑐᐃᑌᓕᖃᑦᑕᓗᑎᑦ ᐊᑦᑕᒥᕋᐅᑎᐅᓲᓂᓪᓘᓃᑦ ᓂᕆᒍᑎᑦᓴᓂᒃ; 

• ᓴᓗᒻᒪᓴᖃᑦᑕᓗᒋᑦ ᐊᑦᑐᑕᐅᓂᕐᐸᐅᓲᑦ (ᐅᒃᑯᐊᑦ ᑎᒍᓕᖏᑦ, ᐃᑯᒣᑦ ᐃᑭᑦᑕᕈᑎᖏᑦ, ᐊᓯᖏᓪᓗ) ᙯᕐᖁᓯᒪᔭᓯ 
ᐃᑎᓚᐅᕐᑎᓇᒋᑦ ᐃᑎᕐᓯᒪᓕᕐᐸᑕᓗ ᓴᓗᒻᒪᓴᖃᑦᑕᒥᓗᒋᑦ ᐊᑦᑐᑕᐅᓗᑭᓐᓂᐸᐅᓲᑦ; 

• ᖁᕐᕕᑯᕕᒃ ᐊᑐᕐᑕᐅᖃᑦᑕᐸᑦ ᐃᓪᓗᒥᐅᒍᖃᑎᒌᖕᖏᑐᓄᑦ, ᓴᓗᒻᒪᓴᖃᑦᑕᓗᒋᑦ ᐊᑦᑐᑕᐅᓗᑭᓐᓂᐸᐅᓲᑦ 
ᐳᓛᕐᑕᐅᓂᑦᓯᓂ; 

• ᐃᒐᓛᑦ ᐅᒃᑯᐊᓗ ᐅᒃᑯᐃᖔᕐᑎᓗᒋᑦ ᐊᓄᕆᑖᑦᓯᐊᓂᐊᕐᒪᑦ ᐃᓪᓗᓯ ᓯᓚᑦᓯᐊᒍᓂᖓ ᒪᓕᓪᓗᒍ, 
ᐊᓄᕆᑖᕈᑎᓯᓪᓘᓃᑦ ᐸᕐᖄᕈᑎᓯᓪᓗ ᐃᑭᑎᑦᓯᐊᓗᒋᑦ;  

• ᐊᓪᓚᓗᒋᑦ ᙯᕐᖁᓯᒪᔭᓯ ᐊᑎᖏᑦ, ᐅᓪᓗᖓᓗ ᐳᓛᕐᓂᕕᓂᖏᑦᑕ ᓱᖃᑎᒋᓐᓂᒪᖔᑦᓯᒋᓪᓗ. 
ᑐᑭᓯᒍᑎᑦᓯᐊᒍᒍᓐᓇᒪᑕ ᓄᓇᓕᓕᒫᓂ ᖃᓄᐃᖕᖏᓯᐊᕐᑐᓴᐅᓂᕐᒧᑦ ᐊᖓᔪᕐᖃᐅᑎᓂᒃ ᓱᕐᖁᐃᑐᒥᒃ 
ᖃᐅᔨᔭᐅᓐᓂᕈᕕᑦ ᖃᓂᒪᓇᖃᕐᑎᓗᑎᑦ ᓇᓪᓕᖏᓪᓘᓃᑦ ᙯᕐᖁᓯᒪᔭᓯ ᓱᕐᖁᐃᑕᐅᓐᓂᐸᑕ ᖃᓂᒪᓇᖃᕐᑎᓗᒋᑦ 
ᑰᕕᑦ-19-ᒧᑦ ᐃᓕᑦᓯᓂ ᐳᓛᕐᑐᕕᓂᐅᑎᓪᓗᒋᑦ. 

ᖃᓄᐃᓘᖁᔨᒍᑏᑦ ᐱᐊᕋᕐᓂᒃ/ᑲᒃᑲᓛᓂᒃ 
• ᐃᕿᑦᓯᑌᓕᒋᐊᓖᑦ ᐳᓛᕐᑐᓂᒃ, ᐱᓗᐊᕐᑐᖅ ᖃᓂᒻᒪᕈᐊᕐᑑᓂᕐᓴᓂᒃ; 

• ᐱᖕᖑᐊᓂᒃ ᐊᑦᑕᒥᕋᐅᑎᑦᑌᓕᒋᐊᓖᑦ ᒍᓐᓇᕈᑎᒃ: ᐱᖕᖑᐊᑦ ᖁᐱᕐᕈᐃᔦᒍᑎᓕᒻᒧᑦ ᓴᓗᒻᒪᓴᕐᑕᐅᒋᐊᓖᑦ 

ᐊᑐᕐᑕᐅᓚᐅᕐᑎᓇᒋᑦ ᐊᑐᕐᑕᐅᒌᕐᐸᑕᓗ ᐱᐊᕃᓪᓗ/ᑲᒃᑲᓛᓪᓗ ᐃᕐᕈᑐᖃᑦᑕᓗᑎᒃ ᐱᖕᖑᐊᓂᒃ 

ᐊᑦᑕᒥᕋᐅᑎᖃᓚᐅᕋᑎᒃ ᐱᖕᖑᐊᖃᑎᖃᕇᕈᑎᓪᓗ; 

• ᐅᖓᓯᑦᑕᕇᖏᓐᓇᕋᓱᐊᕐᓗᓯ 2-ᒦᑕᓄᑦ ᑌᒪᖕᖓᓕᒫᖅ ᐊᑦᑕᓇᕐᓯᒌᒃᑯᑎᑦᓯᐊᒍᓂᕐᐹᕆᒻᒪᐅᒃ ᐃᓚᒌᑦᑐᓯ 
ᐳᓛᕐᑎᓯᓪᓗ. 

ᓂᖀᑦ ᐃᒥᕋᑦᓭᓗ ᖁᕕᐊᓱᖃᑎᒌᑦᑐᓂ ᐊᒥᓲᒐᑎᒃ 
ᖃᓂᒪᓇᕐᒥᒃ ᑰᕕᑦᒧ ᐁᑦᑐᑑᑎᒍᑕᐅᓂᕐᐸᐅᓲᒍᖕᖏᒪᑕ ᖁᐱᕐᕈᒥᒃ ᐁᑦᑐᑑᑕᐅᓲᒥᒃ ᐊᑦᑐᑕᐅᖃᑦᑕᑐᕕᓃᑦ ᓂᖀᓪᓗ ᐊᓯᐊᒍᑦ 
ᐁᑦᑐᑑᑎᐅᒍᓐᓇᓲᒍᒻᒥᒪᑦ ᐃᑉᐱᒍᓱᑦᓯᐊᒪᕆᒋᐊᖃᕐᐳᒍᑦ. 

• ᐃᒥᐊᓗᖃᑦᑕᓂᖅ ᐋᖓᔮᓐᓇᑐᕐᑐᖃᑦᑕᓂᕐᓘᓃᑦ ᐃᓱᒪᒥᒃ ᓱᕐᕃᓂᖃᑐᐃᓐᓇᕆᐊᖃᕐᒪᑕ 

ᑐᑭᑖᕋᓱᐊᑦᓯᐊᑐᖃᕈᓐᓇᖏᕈᑕᐅᒍᓐᓇᓱᑎᒃ ᑰᕕᑦ-19-ᒧᑦ ᖃᓂᒻᒪᑌᓕᒍᑎᑦᓴᓂᒃ 
ᐃᓱᒪᓪᓗᐊᖕᖏᓂᕐᓴᐅᔪᖃᓯᑎᓪᓗᒍ ᐊᑦᑕᓇᕐᓯᑐᐃᓐᓇᕆᐊᖃᓚᕿᑦᓱᓂ.   

• ᓂᐅᕐᓯᒌᒃᑯᓯᔭᖃᑦᑕᓗᑎᑦ ᓂᕐᓯᐅᓯᒍᕕᑦ ᓂᕆᒃᑫᓯᒍᕕᓪᓘᓃᑦ ᐊᓯᓐᓂᒃ ᐃᓪᓗᒥᐅᒍᖃᑎᒋᖕᖏᑕᕐᓂᒃ; 

• ᐃᓄᖃᓪᓗᐊᑎᑦᑌᓕᓗᒍ ᓂᕐᓯᐅᕕᐅᔪᖅ ᓂᕿᓕᕆᕕᐅᔪᕐᓘᓃᑦ, ᐃᒐᓕᒻᒥ ᐃᒐᕕᐅᔪᒥᓪᓘᓃᑦ; 

• ᓂᕆᓕᕈᑦᓯ, ᐃᓪᓗᒥᐅᒍᖃᑎᒌᑦ ᐃᑦᓯᕙᖃᑎᒌᑦᑎᒐᓱᐊᖃᑦᑕᓗᒋᑦ, ᐅᖓᓯᑦᑕᕇᒋᐊᖃᕐᓂᖅ ᓲᓱᒋᑦᓯᐊᓗᒍ, 
ᓂᕆᓕᑐᐊᕋᒥᒃ ᓂᐅᕐᓯᒌᒃᑯᓯᔭᓲᒍᖕᖏᒪᑕ;  

• ᐃᓘᓐᓇᑎᒃ ᐃᕐᕈᑐᕐᓯᒪᑦᓯᐊᕆᐊᓖᑦ ᐅᕝᕙᑎᕐᓗᑎᓪᓗ 20-ᒥᓂᑦ ᓈᑦᓯᐊᕆᖃᑦᑕᓗᒋᑦ ᐃᕐᕈᑐᕐᓂᒥᓂ 
ᓂᕆᓚᐅᕋᑎᒃ ᓂᕆᒌᕈᑎᒃ ᓴᓂᓕᕆᒌᕈᑎᓪᓗ. ᖁᐱᕐᕈᐃᔦᒍᑎᓕᒻᒥᒃ ᐊᒡᒐᓂᐊᕈᑎᖃᖃᑦᑕᓗᑎᒃ 60%-ᒥᒃ 
ᖁᐱᕐᕈᐃᔦᒍᑎᑕᓕᒻᒥᒃ ᐊᑐᐃᓐᓇᖃᖕᖏᑯᑎᒃ ᐅᕝᕙᐅᑎᒥᒃ ᐃᒪᕐᒥᓗ.  

ᐱᖕᖑᐊᓃᑦ ᓱᖃᑦᓯᓃᓪᓗ 
ᐱᖕᖑᐊᓃᑦ ᓱᖃᑦᓯᓃᓪᓗ ᐊᑑᑎᔭᐅᒋᐊᓖᑦ ᐊᑦᑑᑎᑦᑌᓕᒋᐊᖃᕐᑎᓗᒋᑦ ᐃᓚᐅᔪᑦ. ᐊᑦᑕᒥᕋᐅᑎᑦᑌᓕᒋᐊᓖᑦ 
ᓱᓇᑐᐃᓐᓇᓂᒃ ᑎᒥᒃᑯᓗ ᐊᑦᑑᑎᑦᑌᓕᒋᐊᖃᕐᓱᑎᒃ. ᐊᑕᐅᓯᕕᑐᐃᓐᓇᓗᑎᒃ ᐱᖕᖑᐊᕈᑎᐅᔪᑦ ᓱᓇᑐᐃᓐᓀᑦ 
ᐊᑐᕐᑕᐅᖃᑦᑕᕆᐊᓖᑦ 2-ᒦᑕᓄᓪᓗ ᐅᖓᓯᑦᑕᕇᒋᐊᖃᕐᓂᖅ ᓲᓱᒋᔭᐅᒋᐊᖃᕐᓱᓂ. ᐱᖕᖑᐊᖃᑕᐅᔪᑦ ᐃᕐᕈᑐᖃᑦᑕᕆᐊᓖᑦ 
ᐱᖕᖑᐊᖃᑕᐅᓯᒍᑎᒃ ᐱᖕᖑᐊᖃᑕᐅᕇᕈᑎᓪᓗ ᓂᐅᕐᓯᒌᒃᑯᓯᔭᕐᓗᑎᓪᓗ. 

ᖁᕕᐊᓱᕝᕕᓯᐅᕐᓇᐅᑎᓪᓗᒍ ᖃᓂᒪᓇᕐᒥᒃ ᑰᕕᑦ-19-ᒧᑦ 
ᖃᓂᒻᒪᓚᕿᔪᖃᕐᓂᐸᑦ ᖃᓄᐃᓘᕈᑎᑦᓭᑦ 
ᖁᕕᐊᓱᕝᕕᓯᐅᕐᓇᐅᑎᓪᓗᒍ ᑲᑎᕐᓱᓯᒪᔪᓃᓪᓗᑎᑦ ᖃᓂᒪᓇᕐᒥᒃ ᑰᕕᑦ-19-ᒧᑦ ᖃᓂᒻᒪᓚᕿᓐᓂᕈᕕᑦ, ᐊᕐᕕᑕᕐᓗᑎᑦ, 
ᖃᖓᑐᐃᓐᓇᓘᓐᓃᑦ, ᐊᓂᑦᑌᓕᒋᐊᖃᕐᐳᑎᑦ ᐊᓯᑎᑦ ᖃᓂᒻᒪᓚᕿᖁᓇᒋᑦ ᐃᒣᖃᑦᑕᓗᑎᑦ: 

• ᐃᓄᓐᓃᑌᓕᓗᑎᑦ, ᐱᓗᐊᕐᑐᖅ ᖃᓂᒻᒪᕈᑎᖃᓪᓚᕆᑐᐃᓐᓇᕆᐊᓕᓐᓂᒃ ᑰᕕᑦ-19-ᒧᑦ; 

• ᐃᑉᐱᒍᓱᑦᓯᐊᓗᑎᑦ ᒪᓗᓐᓇᐅᑎᖃᓕᕐᒪᖔᕐᐱᑦ ᑰᕕᑦ-19-ᒧᑦ ᒪᓗᓐᓇᐅᑎᐅᓲᓂᒃ; 

• ᐊᓂᑦᑌᓕᓗᑎᑦ ᐃᓪᓗᐊᕈᓯᕐᒦᑐᑑᖃᑦᑕᓗᑎᑦ / ᖃᕆᐊᕐᒦᑐᑑᖃᑦᑕᓗᑎᑦ; 

• ᐅᖄᓚᕕᖃᕐᓗᑎᑦ ᑰᕕᑦ-19-ᒨᓕᖓᔪᓂᒃ ᐅᖄᓚᕕᑦᓴᓄᑦ:  1-888-662-7482 ᐃᒫᙰᕐᑕᐅᓂᐊᕋᕕᑦ 
ᖃᐅᔨᓴᕐᑕᐅᒍᓐᓇᓂᐊᕋᕕᓪᓗ. 

ᕿᑲᕐᓇᐅᕉᑕᕆᓂᖓᓂ ᖁᕕᐊᓱᕝᕕᖃᕐᓃᑦ  
ᖃᓄᐃᓕᖓᐅᓯᐅᖁᔭᐅᓃᑦ ᓄᓇᕕᒻᒥ, ᐱᒋᐊᕐᑎᓗᒍ 

ᑎᓯᒻᐱᕆ 17, 2020  
 

• ᐃᑉᐱᒋᑦᓱᒋᑦ ᖃᓂᒪᓯᐅᑉ ᐃᕐᐸᑕᕐᓯᒪᓕᕐᓂᖏᑦ ᓄᓇᕕᒻᒥ (12 ᓄᓇᕕᒻᒥᐅᑦ, ᑐᖓᓕᑦᑕᖓᑦ ᐃᕐᐸᑕᓕᕐᓂᐅᑉ, 
ᖁᓖᑦ ᑲᑎᑎᒃᑯᑎᒋ ᓄᓇᕕᒻᒥᐅᔦᑦ ᓄᓇᕕᒻᒥᐅᔭᐅᖕᖏᑐᐃᓗ ᓄᓇᕕᒻᒦᑐᕕᓃᑦ ᓇᓗᓀᕐᑕᐅᓂᖃᕐᑎᓗᒍ)  

• ᐃᑉᐱᒋᑦᓱᒋᑦ ᖃᓄᐃᓕᖓᐅᓯᐅᖁᔭᐅᒪᔪᑦ ᐃᕐᐸᖁᖕᖑᒧᑦ ᖃᓂᒪᓯᖅ-19, ᓄᓇᕕᒻᒧᓚᐅᕋᑎᒃ (ᐊᐱᕐᓲᑏᒃ 
ᖃᓄᐃᒻᒪᖔᑕ, ᖃᖓᑦᑕᔫᒧᑦ ᐃᑭᒋᐊᓚᐅᕋᑎᒃ ᖃᐅᔨᓴᕐᑕᐅᓃᑦ, ᑐᖓᓕᖓᓕᕐᑕᖓᓂᒃ ᖃᐅᔨᓴᕐᑕᐅᓃᑦ ᐅᓪᓗᐃᑦ 
ᓯᑕᒪᐅᔪᖕᖏᒐᕐᑐᑦ ᐊᓂᕈᕐᐸᑕ ᑎᑭᑦᑐᕕᓂᐅᓕᕐᓱᑎᒃ, ᐃᓄᑑᑎᒪᑎᓃᑦ ᐅᓪᓗᓂᑦ 14ᓂᑦ); 

• ᐃᑉᐱᒋᑦᓱᒋ5 ᓱᕐᕃᓂᕐᓗᓂᐅᖃᑦᑕᑐᑦ ᖃᓄᐃᓕᖓᐅᓯᓕᐊᖑᒪᔪᓄᑦ ᐱᓪᓗᒋᑦ ᐃᓱᒪᑎᒍᑦ 
ᖃᓄᐃᖕᖏᓯᐊᕐᓂᕆᔭᖏᑦ ᓄᓇᕕᒻᒥᐅᑦ;   

• ᐃᑉᐱᒋᑦᓱᒋᑦ ᐊᕙᑎᑦᑕᖏᑦ ᐃᓅᖃᑎᒌᒐᓱᐊᕈᓯᖏᓗ ᓄᓇᕕᒻᒥᐅᑦ; 

• ᐃᑉᐱᒋᑦᓱᒋᑦ ᓂᕆᐅᓐᓂᑎᓐᓄᑦ ᐱᔭᕆᐊᑭᑦᑐᑐᐃᓐᓇᐅᓂᐊᖕᖏᒋᐊᖏᑦ ᓄᓇᕕᒻᒥᐅᑦ 
ᒪᓕᑦᓯᐊᖏᑐᐃᓐᓇᒋᐊᖃᒋᐊᖏᓐᓄᑦ ᓇᒻᒪᓈᕐᑐᓂᑦ ᐃᓕᒪᓲᒪᑎᑕᐅᖕᖏᑑᓂᐊᑐᐊᕈᑎᒃ ᐃᕐᐸᒍᓐᓇᓂᐅᑉ 
ᖃᓂᒪᓯᖅ -19 ᓄᓇᕕᒻᒥ; 

• ᖃᓄᐃᖕᖕᖏᓯᐊᕐᓂᒧᑦ ᑲᑎᒪᔩᑦ ᓇᐅᓕᒫᓗ ᐃᓗᓯᓕᕆᔭᐅᓂᖏᓐᓄᑦ ᐊᖓᔪᕐᖃᐅᕕᓖᑦ ᒪᓕᒐᑦᓴᓕᐊᖑᒪᔪᓂᑦ 
ᓄᓇᕕᒻᒨᖓᒋᐊᕐᑎᓯᓯᒪᒻᒪᑕ. 

ᓄᐊᑦᑕᓃᑦ 
ᐃᓚᒌᑎᒍᑦ ᓄᐊᑦᑕᓂᖏᑦ 
ᐃᑉᐱᒋᑦᓱᒋᑦ ᖃᓄᐃᑦᑐᒦᓐᓂᕆᔭᖏᑦ ᐊᒥᓱᐃᑦ ᐃᓚᒌᑦ ᓄᓇᕕᒻᒥ, ᑲᑎᑦᑕᕙᒍᓐᓇᓂᖏᑦ ᖁᓕᐅᒍᓐᓇᓂᐊᕐᑐᑦ 
ᐅᖓᑖᓅᖕᖏᑐᑦ ᐊᓂᕐᕋᒥ ᑲᑎᒍᑎᒃ, ᐅᕝᕙᓘᓐᓃᑦ ᑕᓪᓕᒪᐅᒍᓐᓇᓗᑎᒃ ᐳᓛᕐᑎᐊᕆᔭᐅᔪᑦ. ᑲᑎᕐᖃᔭᕐᓂᐊᓂᑐᐊᕈᑎᒃ, 
ᐊᒥᓲᓂᕐᓭᑦ ᐃᓚᒌᑦ ᐃᑎᕐᑕᐅᖃᔭᕐᓂᐊᖏᑦᑐᑦ ᕿᑲᕐᓇᐅᕉᑕᕆᓂᖓᓂ.   

ᓇᐅᓕᒫᑦ ᓄᐊᑦᑕᓂᖏᑦ  
ᐃᑉᐱᒋᑦᓱᒋᑦ ᐱᒻᒪᕆᐅᖁᑎᒋᔭᐅᓂᖏᓐᓄᑦ ᐃᓕᕐᕈᓯᕐᒥᑎᒍᑦ ᓱᖃᑦᓯᓂᐅᓲᑦ ᓄᓇᕕᒻᒥᐅᑦ, ᓯᓚᒦᖃᑎᒌᓐᓃᑦ,  ᓇᐅᓕᒫᓂᑦ 
ᓱᖃᑦᓯᓂᖃᕐᑎᓯᓕᕈᑎᒃ 250ᒍᒍᑎᒃ ᐱᐅᔪᖅ ᐅᖓᑖᓅᖕᖏᑐᑦ.  

ᐃᓪᓘᑉ ᐃᓗᐊᓂ ᓇᐅᓕᒫᓂᑦ ᓱᖃᑦᓯᓂᖃᕐᕕᖏᓐᓂ ᑲᑎᖕᖏᖔᕈᑎᕐᑕᐅᒪᔪᑦ.  ᐃᓚᖏᑦ ᑲᑎᑦᓯᓂᐊᕐᓂᓂᑦ ᐃᓪᓘᑉ 
ᐃᓗᐊᓂ ᐸᕐᓇᓯᒪᐅᑎᓕᐅᒪᕈᑎᒃ,  ᐅᓄᕐᓂᐸᐅᒍᓐᓇᓂᐊᕐᑎᓗᒋᑦ 25 ᐃᑎᕐᓯᒪᖃᑎᒌᑦᑐᑦ.  ᖃᓂᖕᖏᑕᒌᒋᐊᖃᕐᓂᖅ 
ᓲᓱᒋᔭᐅᑦᓯᐊᒋᐊᖃᕋᔭᕐᑐᖅ ᐱᓗᐊᕐᑐᒥ ᐃᓪᓗᒥᐅᖑᖃᑎᒌᖕᖏᑯᑎᒃ.   



 

7 

2020-12-17 

 

ᐊᐅᓚᓃᑦ 
ᓄᓇᓕᒻᒥ ᐊᐅᓚᓃᑦ  
ᐅᖒᕐᑕᐅᒪᓂᖃᖕᖏᑐᑎᒍᑦ ᐊᐅᓚᒍᓐᓇᓃᑦ ᓇᒻᒪᓈᕐᑐᑦ, ᐁᑉᐹᒍᑦ ᓄᓇᓕᒻᒥ ᖃᓂᒪᓯᖅ ᐃᕐᐸᓕᕐᐸᑦ ᐅᕝᕙᓘᓐᓃᑦ 
ᓱᕐᖁᐃᑕᐅᓂᖃᕐᐸᑦ ᓄᓇᓕᒻᒥ ᖃᓂᒪᓯᕐᒥᒃ ᐁᑦᑑᑐᑎᓂᐅᖃᑦᑕᓕᕐᓂᖓᑦ.  

ᓄᓇᓕᓐᓄᑦ ᐊᐅᓚᓃᑦ 
ᐊᐅᓚᒍᓐᓇᑎᑦᓯᓭᓐᓇᓚᖓᔪᑦ ᓄᓇᓪᓕᓐᓄᑦ ᐊᐅᓚᓂᕐᓂ, ᒪᓕᑦᓭᓇᑐᐃᓐᓇᓗᑎᒃ ᑐᕐᖃᑕᕐᕕᐅᑉ ᓄᓇᕕᐅᓪᓗ 
ᐅᖃᕐᓯᒪᓂᕋᐅᑎᖓᓂᒃ ᒪᓕᑦᑕᐅᔭᒋᐊᓕᓐᓂᑦ ᐃᓂᓪᓚᓯᒪᒌᕐᑐᓂᑦ.   

ᐊᑯᓂᕆᔪᒥᒃ ᑲᒪᒋᔭᐅᕖᑦ 
ᒪᕐᕉᓄᑦ ᐳᓛᕆᐊᕐᑕᐅᒍᓐᓇᑎᑦᓯᓭᓐᓇᑐᐃᓐᓇᒋᐊᓖᑦ ᐱᓪᓗᒋᑦ ᐃᓄᑐᙯᑦ ᐊᓂᕐᕋᖏᑦ. ᑲᒪᓲᓂᒃ ᑭᓯᐊᓂ 

ᐱᕕᖃᕐᑎᓯᒐᓱᐊᕐᓂᐊᑐᐊᕈᑦᑕ, ᓱᕐᕃᓂᕐᓗᓂᖃᑐᐃᓐᓇᒋᐊᖃᕋᑦᑕ ᐃᓱᒪᖏᑦᑕ ᖃᓄᐃᖕᖏᓯᐊᕐᓂᖏᓐᓂ ᐃᓄᑐᙯᑦ 

ᑲᒪᒋᔭᐅᕕᒻᒦᑐᑦ ᐃᓚᖏᑦᑕᓗ, ᐱᓗᐊᕐᑐᒥ ᐃᓄᑐᙯᑦ ᐃᓚᐅᓪᓚᕆᓂᖃᕐᒪᑕ ᐃᓚᒌᖃᑎᒌᓐᓂᐅᔪᓄᑦ.   

ᖃᖏᕐᓂᑯᓕᐅᕐᓃᑦ ᓂᐅᕕᕐᓂᐊᕖᓪᓗ 
ᓄᓇᕕᐅᑉ ᖃᖏᕐᓂᑯᓕᐅᕐᓂᖏᑦ ᓂᐅᕕᕐᓂᐊᕕᖏᓗ ᐊᑐᓪᓚᕆᒋᐊᖃᕐᑐᖁᑎᒋᔭᐅᓂᖏᓐᓄᑦ ᐅᒃᑯᐃᖔᖏᓐᓇᓂᐊᕐᓱᑎᓗ, 
ᐃᓚᐅᑎᓪᓗᒋᑦ ᓂᐅᕕᐊᑦᓴᖃᓲᑦ ᓱᓇᐅᓪᓗᐊᖏᑦᑐᔭᕐᓂᑦ.. 

ᐃᓕᓐᓂᐊᓃᑦ ᐃᓕᓐᓂᐊᕖᓪᓗ  
ᐅᒃᑯᐃᐸᓪᓕᐊᓂᖃᓛᕐᓂᐊᑐᑦ ᐃᓕᓐᓂᐊᓃᑦ ᔭᓄᐊᕆ 11ᒥ ᔭᓄᐊᕆ 20ᒥᓗ ᐅᑎᕐᐸᓕᐊᓕᕐᐸᑕ ᐃᓕᓐᓂᐊᑎᑦᓯᔩᑦ 
(ᐃᓚᖏᑦ ᐃᓕᓐᓂᐊᑎᑦᓯᔩᑦ ᐅᑎᕐᑐᑦ ᐃᓄᑑᑎᒋᐊᖃᕋᔭᕐᓗᑎᒃ ᐱᓇᓱᒋᐊᓯᓚᐅᕋᑎᒃ) ᐸᕐᓇᒍᑎᐅᓯᒪᔪᑐᖃᑦ.   

ᐱᖕᖑᐊᓃᑦ ᓱᖃᕐᓂᐅᔪᐃᓪᓗ S 
ᑲᔪᓯᐅᒐᓚᖓᑎᓪᓗᒋᑦ ᐃᒫᙰᒋᐊᕈᑎᑦᓴᓕᐊᖑᒪᔪᑐᙯᑦ ᐱᕕᖃᕐᑎᓯᔪᑦ ᓱᖃᑦᓯᓂᖃᕐᑎᓯᓂᐅᔪᓄᑦ ᓲᕐᓗ ᖄᑭᕐᓃᑦ, 
ᕙᓕᐹᓪ, ᐊᓯᖏᓗ, ᐊᑑᑎᔭᐅᓪᓚᕆᒋᐊᖃᕐᒪᑕ ᖃᓄᐃᖕᖏᓯᐊᖁᓪᓗᒋᑦ ᐅᕕᒐᕐᑐᐃᑦ, ᐅᓄᕐᓂᐸᐅᒍᓐᓇᑎᓪᓗᒋᑦ 25 
ᓱᖃᑦᓯᓂᖃᑎᒌᑦᑐᑦ, 25ᓗ ᑕᑯᓐᓇᐅᒐᕈᓐᓇᑎᓪᓗᒋᑦ.  

ᐊᓂᕐᕋᒥ ᐱᓇᓱᐊᕐᓃᑦ  
ᐊᓂᕐᕋᒥ ᐱᓇᓱᐊᖔᕐᕕᖃᖔᖁᔭᐅᓪᓚᕆᑦᑑᒐᓗᐊᑦ ᓇᐅᓕᒫᑦ ᐃᓗᓯᓕᕆᕕᖓᓄᑦ ᐊᑐᑎᔭᐅᔭᒋᐊᖃᕐᓱᑎᓗ ᓄᓇᕕᒻᒨᑐᓄᑦ 
ᑎᓯᒻᐱᕆ 17 ᐊᒻᒪᓗ ᔭᓄᐊᕆ 12 ᐊᑯᓐᓂᖓᓂ. ᑎᒥᐅᔪᐃᑦ ᐊᓪᓚᕕᖁᑎᖏᑦ ᐅᒃᑯᐃᖔᕈᒪᓂᐊᑐᐊᕈᑎᒃ ᐱᕕᖃᕐᑎᑕᐅᔪᑦ.  

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑭᒡᒐᑐᕐᓱᒋᑦ, ᖁᕕᐊᓱᑦᓯᐊᖁᔨᕗᒍᑦ 


